
sþ. 281. Tillaga til þingsályktunar [120. mál]
um athugun á nýjum bj örgunartækj um.

Flm.: Bjarni Benediktsson, Eggert Þorsteinsson, Einar Olgeirsson,
Steingrímur Steinþórsson.

Alþingi ályktar að skora á ríkisstjórnina að láta í samráði við Slysavarnar-
félag íslands fara fram athugun á möguleikum til öflunar nýrra björgunartækja
og fullkomnari útbúnaðar skipa til sköpunar aukins öryggis íslenzkra sjómanna og
sjófarenda.

Greinargerð.
Fyrir skömmu hafa orðið stórfelld sjóslys hér við land og á norðvestanverðu

Atlantshafi. Fjörutíu og tveir Íslenzkir sjómenn létu lífið, er togarinn Júlí fórst á
Nýfundnalandsmiðum og vita skipið Hermóður við sunnanvert Reykjanes. Með danska
Grænlandsfarinu Hans Hedtoft fórust 95 manns við Hvarf á Grænlandi. Þá fórust
fleiri skip í sama óveðrinu og Júlí, þ. á m. kanadískur togari með 16 mönnum.
Á þessum fjórum skipum, sem hér hafa verið nefnd, fórust þannig samtals 143 menn
á örfáum dögum.

Þessi hroðalegu sjóslys hljóta að vekja þá spurningu, hvort enn séu ekki mögu-
leikar á bættri björgunartækni, betri og fullkomnari björgunartækjum. Gagnrýni
hefur komið fram á þeim björgunartækjum, sem fyrir hendi eru, og ýmislegar ábend-
ingar um umbætur á þessu sviði.
Í þessu sambandi má sérstaklega nefna, að margir telja þau neyðarsenditæki,

sem björgut-srbátum eru ætluð, allsendis ófullnægjandi og jafnvel lítt nothæf á
hafi úti í storrnum og stórsjó. Enn fremur hefur verið bent á, að unnt sé að fram-
!~iða gúmmíbjörgunarbáta, sem séu fullkomnari en þeir, sem nú eru almennt
notaðir.

Þá er og talið auðsýnt, að yfirhitun skipa til varnar gegn ísingu sé mjög ábóta-
vant.

Öll þessi atriði og mörg fleiri verður að taka til skjótrar athugunar. Flutnings-
menn þessarar tillögu leggja því til, að ríkisstjórnin láti í samráði við Slysavarnarfélag
íslands fara fram rannsókn á möguleikum til öflunar nýrra björgunartækja og
fullkomnari útbúnaðar íslenzkra skipa til sköpunar aukins öryggis sjómanna og
sjófarenda.


